
Da sinn, bon, ech mengen, déi méi kleng Punk-
ten, dat ass - den Har Bauler hat d’leschte Kéier
eng Question parlementaire iwwert déi Fro -,
ob et méiglech war, dass kéint en Enseignant
vum Cycle 1 erém an de Cycle 2 bis 4 kommen
an émgedréit. Déi Méiglechkeet schafe mer
dann elo erém iwwert d’Gesetz, déi ass et elo
iwwer zéng Joer net méi ginn a mir wéllen dat
erém aféieren.

Et ass och eng Dispositioun dran, déi bei enger
Reform vun der Sécurité sociale verluer gaan-
gen ass, dat ass, dass d’Elterevertrieder, d'Mem-
bere vun der FAPEL, wa se an hirer Qualitéit als
Elterevertrieder énnerwee sinn, dass se dann
iwwert d’Assurance accident ofgeséchert sinn.
Déi Dispositioun war bei enger Reform ver-
schwonnen, déi hu mer dann elo erém hei dra-
gesat.

Da wéilt ech ee Wuert soen zu de Schwamm-
meeschteren natierlech. Dat war jo e grousse
Politikum, wéi mer d’Schwammmeeschtere géi-
fen erasetzen. An ech wéll och soen, dass déi
Fro sech nach émmer... Also mir war et wich-
teg, e puer Saache kloerzestellen: U sech erlabe
mer elo, dass de Schwammmeeschter Interve-
nant ass an der Schoul. Dat heescht, wann -
domat maache mer eis Gesetzer kohérent -, dat
heescht, dass et kloer ass, dass och e
Schwammmeeschter daerf intervenéieren an
engem Baseng.

Do muss een awer soen, dass, wat d'Grond-
schoul ugeet, de Stat keng Piscine huet. Alle-
guerten d'Piscinne gehéieren de Gemengen.
Dat heescht, d’Schwammmeeschtere ginn ém-
mer agestallt vun der Gemeng, well eng Piscine
ka jo net funktionéieren, wa kee Schwamm-
meeschter do ass. An all Piscine muss d’'Sécher-
heet vum Schwammmeeschter garantéiert
sinn.

An da gétt et verschidde Gemengen - dat huet
sech dann erausgestallt -, wou effektiv net
némmen e Schwammmeeschter do ass fir d’'Sé-
cherheet vun der Piscine, ma déi sinn och
beoptragt fir d’Kanner schwammen ze léieren.
An déi maachen dat am Kader vum Unterrecht.
Dat ass net an all Gemeng esou. Dat ass ganz
énnerschiddlech, jee, am Land: Déi eng maa-
chen dat mat de Schwammmeeschteren an déi
aner net.

Elo wéll ech awer hei kloerstellen, dass: Ee
schwamme léieren, dat kann e Schwamm-
meeschter. Deen huet dat geléiert, dat gehéiert
zu senger Formatioun. Et léiert een awer elo
net sechs Joer laang schwammen an enger Pis-
cine! Ech ginn dovunner aus, dass, wann den
Unterrecht gutt gemaach ass, no enger gewés-
ser Zait all Kand ka schwammen, wann et gutt
betreit ginn ass. An dann duerno sinn natier-
lech padagogesch Aktivitéiten an engem Ba-
seng, an dat ass selbstverstandlech d’Aufgab
vun engem Enseignant.

Dofir hu mer déi Léisung proposéiert, dass ee
kann definéieren, dass eng Gemeng, fir Kanner
schwammen ze léieren, kann d’Servicer akafe
vun engem Schwammmeeschter, ma émmer
ass d'Responsabilitéit beim Schoulmeeschter,
bei deem Responsabele fir den Unterrecht.

Da géif ech garen ee Wuert soen iwwert déi
grouss Diskussioun, déi hei gefouert gétt
iwwert de Schouldirekter, iwwert den Inspekto-
rat. Ech mengen, dass hei vill Saache matenee
verméscht ginn.

Mir haten effektiv eng Léisung proposéiert, eng
Pist proposéiert am éischte Gesetz, well den
Inspekter eigentlech émmer méi ,Médchen fiir
alles” gétt. Duerch d'Reform vun 2009 ass e jo
Supérieur hiérarchique vun alle SchoulmeescL-
teren. En ass och responsabel fir d’Gestioun, da
fir d'Congéen, d’Con%és de maladie, d’'Rempla-
cementer. An dofir hate mir proposéiert, fir
eigentlech zwee Beruffer ze maachen: eng
Kéier den Direkter, regional, dee wierklech dat
Administratiivt mécht an den Encadrement vu
sengen Equipen, an op dar anerer Séit eng rich-
teg Inspektioun, déi dann d’Schoule géif inspi-
zéiere goen.

Nodeem de Conseil d’Etat net zu Onrecht ge-
sot huet, dass mer domadder géifen anticipéie-
ren Diskussiounen iwwer eng Schouldirektioun,
hunn ech da proposéiert, dass mer deen Deel
géifen eraushuelen. Also, ech wéll net den Dis-
kussiounen iwwer e Schouldirekter hei virgrai-
fen. An dofir wollt ech och drun erénneren,
dass mir am Januar e Bilan virgeluecht hunn
iwwert d'Reform Grondschoul. Deen ass ge-
maach gi vun der Uni Létzebuerg, een Deel vun
der Uni Létzebuerg - de Siggy Koenig hat en
Deel gemaach -, an do waren drai grouss Re-
commandatiounen dran:

Dat Eischt war, d’Bilans intermédiaires ze
iwwerschaffen. Do si mer mam Prozess am-
gaangen. Dat Zweet war manner administrati-
ven Opwand. Do si mer och amgaangen. An
dat Drétt war: , Schulleitungen professionalisie-
ren”.

An do misst een dann, éier ee seet: ,Elo maa-
che mer e Schouldirekter”, emol soen: Wat

heescht dat: ,Schulleitungen professionalisie-
ren“? Wat sinn dann dar hir Aufgaben? Wat
sinn d'Viraussetzungen? A wéi fiigt dat sech an
an déi ganz Relatioun téschent de Gemengen,
dem Stat an engersdits de Schoulen? Well den
Har Adam huet virdru gesot, d’Schoule misste
kénne matschwatzen. Ech wéll soen, dass de
Moment d’Schoulen net matschwatzen, ma
d’Gemengeréit schwdtze mat, wann et ém
d’Schoulorganisatioun geet! A fir dat ganz au-
serneenzehuelen, mengen ech, brdicht een...,
misst een a Rou iwwert déi Saachen disku-
téieren.

Also, zu der schwéierer Roll vun den Inspekte-
ren hunn ech naischt derbaizefligen. Selbst-
verstandlech sinn ech och der Meenung, dass
se schwéier droen an dass se alles verdéngen,
wat hinnen zousteet.

Den Har Henckes hat eng Fro gestallt iwwer
een Artikel, den Artikel 25 respektiv 27. Ech
bewonneren dem Har Henckes sdin Aar-
bechtsaifer, fir als Netmember vun der Kom-
missioun sech dohinnerzesetzen an all déi Arti-
kelen duerchzeliesen. An dofir verstinn ech och,
dass en net novollzunn huet dee komplizéierte
Wee, dee mer gaange sinn.

Well mir hu jo fir d’Eischt Amendemente ge-
maach zu engem bestehenden Text an dunn
hu mer déi Amendementen erém missen eraus-
huelen. Dat heescht, dunn hu mer Amende-
menten zu den Amendemente gemaach. An
dofir si mer elo an deem Punkt erém op den
originalen Text zréckkomm. Ma dat liest sech
aus de Kommentaren net esou einfach eraus.
Dofir, Har Henckes, all Respekt fir déi Aarbecht,
déi Der lech gemaach hutt! Also den Text ass
richteg, Dir kénnt e voller Vertraue stémmen.

Et ass weider: Déi Gemengen, déi dat ugemellt
hunn an déi déi Autorisatioun kruten nom Arti-
kel 61, mengen ech, vum Gesetz vun 2009, déi
dierfen nach weider d’Remplacementer maa-
chen. Dat heescht net, dass si eege Leit astel-
len, ma si kréie vun eis verschidde Leit zur Ver-
fligung gestallt a mat deene kénne si d’Rem-
placementer an hirer Gemeng maachen. An
déi, déi dat net selwer maachen, do gétt et
iwwert de Bureau régional vum Inspektorat ge-
maach.

Dir frot och, ob mer méi oder manner Chargéé
kréien. Also, eist Bestriewe geet dohinner, fir
manner Chargéen anzestellen, dofir méi
Schoulmeeschteren ~ ze  rekrutéieren.  Ech
mengen, d'Resultater vum Concours vun dé-
sem Joer, déi komme muer, oder haut, déi
kommen haut eraus. A gutt, et wéerte sécher
iwwer 200 nei Schoulmeeschteren dést Joer
kommen.

Voila, ech mengen, ech hatt elo op déi Haapt-
froen hei geantwert. An ech soen all deene
Merci, déi fir d'Gesetz stémmen - an och
deenen, déi net derfir stémmen.

(Interruptions)

P M. le Président.- Merci, Madame Minis-
ter.

Domadder war d'Diskussioun ofgeschloss a mir
kommen zur Ofstémmung iwwert de Projet de
loi.

Vote sur I'ensemble du projet de loi 6390 et
dispense du second vote constitutionnel

D'Ofstémme fankt un. Fir d’Eischt déi per-
séinlech Stémmen. De Vote par procuration.
De Vote ass ofgeschloss.

De Projet de loi 6390 ass ugeholl mat 38 Jo-
Stémmen, géint T Nee-Stémm an 20 Enthalun-
gen.

Résultat définitif apres redressement: le projet de
loi 6390 est adopté par 38 voix pour et 21 abs-
tentions.

Ont voté oui: Mmes Diane Adehm, Sylvie Andrich-
Duval, MM. Fernand Boden, Lucien Clement,
Mme Christine Doerner, MM. Emile Eicher, Félix
Eischen, Mme Marie-Josée Frank, MM. Léon Glo-
den, Norbert Haupert, Ali Kaes, Marc Lies, Pierre
Mellina, Mme Martine Mergen, MM. Paul-Henri
Meyers, Laurent Mosar, Marcel Oberweis, Gilles
Roth, Jean-Paul Schaaf, Mme Tessy Scholtes, MM.
Robert Weber, Lucien Weiler (par Mme Christine
Doerner), Raymond Weydert (par Mme Sylvie An-
drich-Duval), Serge Wilmes et Michel Wolter;

MM. Marc Angel, Alex Bodry, Mme Claudia
Dall’Agnol (par M. Roger Negri), MM. Fernand
Diederich, Georges Engel, Ben Fayot, Claude Haa-
gen, Jean-Pierre Klein, Lucien Lux, Mme Lydia
Mutsch, MM. Roger Negri, Ben Scheuer et Roland
Schreiner.

Se sont abstenus: Mme Nancy Arendt;

MM. André Bauler, Eugéne Berger, Xavier Bettel,
Mme Anne Brasseur, MM. Fernand Etgen,
Alexandre Krieps, Claude Meisch, Mme Lydie Pol-
fer (par M. Xavier Bettel) et M. Carlo Wagner;

MM. Claude Adam, Frangois Bausch, Félix Braz,
Camille Gira, Henri Kox, Mmes Josée Lorsché et
Viviane Loschetter (par Mme Josée Lorsché);

MM. Gast Gibéryen et Fernand Kartheiser;
MM. Jean Colombera et Jacques-Yves Henckes.
WElIlt ee seng Enthalung begrénnen?
(Négation)

Dat schéngt net de Fall ze sinn.

Gétt d’Chamber d'Dispens vum zweete Vote
constitutionnel?

(Assentiment)
Dann ass dat esou décidéiert.

Dann huet den Har Michel Wolter gefrot, fir
d'Wuert ze kréie fir den Dépot vun enger Pro-
position de loi. Har Wolter, Dir hutt d'Wuert.

I
2. Dépot d'une proposition de loi

P M. Michel Wolter (CSV).- Merci, Har Pre-
sident. Ech wollt eng Proposition de loi hei dé-
poséiere fir den Artikel 17 (3) vum Gesetz vum
21. Maerz 2012 iwwert den Offall, fir dat of-
zednneren. Dat Gesetz ass diskutéiert ginn den
1. Februar 2012 hei am Parlament.

Ech hunn a menger Fonctioun als Buerger-
meeschter vun enger Gemeng e Bréif deser
Deeg kritt vun engem Direkter vun enger Ad-
ministratioun, deen a mengen Aen dat Gesetz
op de Kapp stellt an eigentlech de Gemengen
alleguer dreet, den 1. Abréll vum néchste Joer
ware mer an der lllegalitéit, wa mer net dat
géife maachen, wat d'Verwaltung géren hatt.

Ech hu mat ville Kolleege geschwat, déi dee
Moment derbdi waren, wéi dat Gesetz ge-
stémmt ginn ass.

Ech bleiwen derbai, dass, wann een an enger
Situatioun ass, wou een e System huet, wou
een iwwert d'Taille vun de Poubellé fiert, kom-
binéiert mat drai anere Poubellé plus engem
Recyclingzenter, een den Objektiver vum Ge-
setz Rechnung dréit an dass een net nécessaire-
ment alles muss weie respektiv iwwert d'Fre-
quenz fueren. A vu dass ech der Meenung sinn,
dass opgrond vun deem Bréif hei riskéieren eng
70 bis 80 Gemenge vum 1. Abréll vum néchste
Joer un an e majeure Konflikt ze komme mat
der  Administration vum  Environnement,
mengen ech, datt et urgent wier, de Problem
ze klaren.

Dofir hunn ech eng Propositioun gemaach,
wou ech frou war, Har President, wann Der hir
géift eng gewéssen Urgence ginn, vu dass et
némmen nach sechs bis siwe Méint sinn, bis
mer an deem Problem sinn, fir kloerzestellen,
ob oder ob net d’'Gemenge vum 1. Abréll vum
nachste Joer un déerfen e kombinéierte System
maachen, an deem och d'Taille vun de Poubel-
len en Deel ass vun enger integréierter Offall-
wirtschaft oder net.

Ech soen lech Merci fir Ar Opmierksamkeet.

6587 - Proposition de loi portant modification de
I'article 17 (3) de la loi du 21 mars 2012 relative
aux déchets.

B Une voix.- Trés bien!
P M. le Président.- Merci dem Har Wolter.

Mir kommen dann elo zum Projet de loi 6513,
eng Direktiv iwwert d'Vente a découvert et cer-
tains aspects des contrats d’échange sur risque
de crédit. D'Riedeziit ass nom Basismodell fest-
geluecht. Et huet sech bis elo just age-
schriwwen: den Har Meisch. Dat, mengen ech,
war net onbedéngt noutwendeg, well mer
héieren elo de Rapport vum Projet de loi.

® M. Claude Meisch (DP).- Ech lauschteren
dee fir d’Eischt emol.

B M. le Président.- Den Hér Fernand Boden
mécht de Rapport, an dee waert wéi émmer
ganz detailléiert sinn.

P M. Claude Meisch (DP).- Jo, eent nom
aneren.

3. 6513 - Projet de loi relative a la
vente a découvert d’instruments fi-
nanciers, mettant en ceuvre le regle-
ment (UE) n°236/2012 du Parlement
européen et du Conseil du 14 mars
2012 sur la vente a découvert et cer-
tains aspects des contrats d'échange
sur risque de crédit

Rapport de la Commission des Finances et
du Budget

» M. Fernand Boden (CSV), rapporteur.- Har
President, Iéif Kolleegen, ech wéll da versichen,
Arer Opfuerderung nozekommen an esou de-
tailléiert wéi méiglech a ganz kuerzer Ziit ze
sinn.

Dése Gesetzesprojet, deen huet als Objet, fir
verschidden Dispositiounen unzehuelen, déi et
erlaben, en europdescht Reglement, an zwar
d’Reglement N°236 vun 2012, unzewenden

hei zu Létzebuerg. Dést Reglement geet
iwwer...

(Brouhaha)

B M. le Président.- Ech géif lech awer bie-
den, dem Har Boden elo nozelauschteren!

B Une voix.- Dat ass immens stéierend.

® M. Fernand Boden (CSV), rapporteur.-
Dést Reglement geet iwwert d'Vente a décou-
vert - ech kenne kee |étzebuergeschen Numm,
maé ech nennen et also emol Eidelverkeef - an
de Wiessel fir Kreditrisiken. Dést europaescht
Reglement gesdit Moossnamen an och Inter-
ventiounsrechter vir, déi spezifesch si fir den Ei-
delverkaf an de Wiessel vu Kreditrisiken. Dofir
ass et och ubruecht, wéi d'Regierung dat och
proposéiert huet, fir d’Uwendung vun désen
Dispositiounen an engem spezielle Gesetz vir-
zegesinn, an dat net an d'Gesetz iwwert
d’Maéert vun de Finanzinstrumenter vun 2007
anzeschreiwen.

En Eidelverkaf, also eng Vente a découvert, ass
e Verkaf vun engem Actif, wéi zum Beispill Ak-
tien, Wahrungen, Réistoffer, déi dem Verkeefer
net gehéieren um Dag vum Verkaf, mé déi him
solle gehéieren deen Dag, wou de Verkaf effek-
tiv gétt. Wann déi verkaafte Wuer um Dag vun
der Livraisoun dem Verkeefer awer net gehéiert,
da féiert dat zu Problemer, zu engem Echec
vun der Transaktioun, wat mat gewéssene Ri-
sike verbonnen ass.

Am normalen Zoustand vum Maart, esou gétt
emol vu Spezialiste gesot, géif den Eidelverkaf
benotzt ginn, fir d'Liquiditéit vum Maart ze
erhéijen a fir zu enger gudder Préisgestaltung
baizedroen. Wann de Maart awer perturbéiert
ass, kénnen d’Eidelverkeef de Maart nach wei-
der no énnen zéien a souguer zu ganz graven
an zu systemesche Risqué féieren.

Dat ass zum Deel an der Finanzkris vun 2008
geschitt, wou d’Bourseautoritéite vu gewéssene
Lanner Drénglechkeetsmoossnamen hu missen
ergraifen, fir verschidden Type vun Eidelverkeef
ze limitéieren an och souguer ze verbidden. An
dést europdescht Reglement, dat ass an engem
gewéssene Sénn eng Antwert op dés Problema-
tik. Et soll derzou déngen, den Eidelverkaf vu
Finanzinstrumenter ze encadréieren, fir eng nei
finanziell Instabilitéit ze vermeiden a fir méi
Transparenz an dése Marché eranzebréngen.

Et huet also als Zil, en harmoniséierte legale Ka-
der ze schafen, fir d'Transparenz vis-a-vis vum
Marché an de kompetenten Autoritéiten ze fa-
voriséieren a fir désen Autoritéiten et och ze er-
méiglechen, mat den Titré vun der Statsschold
verbonne Risquen ze erkennen, an zwar
rechtzaiteg ze erkennen.

D’Reglement gétt der europdescher Finanz-
maartautoritéit an och de kompetenten natio-
nalen Autoritéiten d’Vollmuecht, dés Eidelver-
keef ze limitéieren a se och souguer ze verbid-
den, wann d'Situatioun um Terrain dat ver-
laangt. Déi europdesch Autoritéit, déi soll déi
Moossname koordinéieren, déi vun den natio-
nalen Autoritéiten an désem Berdich geholl
ginn.

Dés nei Regelen a Saachen Transparenz, déi ap-
plizéiere sech, egal wou déi physesch oder déi
moralesch Persoun sech befénnt, ob dat an der
Europdescher Unioun ass oder an engem
Dréttstat, soubal dés Persoun eng importent
sougenannte Position courte nette an enger
Sociétéit huet, dar hir Aktien op enger europé-
escher Plattform gehandelt ginn, oder eng im-
portent Position courte nette huet op Stats-
schold vun engem Memberstat oder der Euro-
paescher Unioun.

An doranner abegraff sinn och d’Statsscholden,
déi ausgeschriwwe gi vun der Européescher In-
vestitiounsbank, engem administrative Service,
enger Agence, engem Titrisatiounsinstrument
oder vun enger internationaler Finanzinstitu-
tioun, déi vun zwee oder méi Memberstaten
etabléiert gouf, wéi zum Beispill den Euro-
paesche Finanzstabilitéitsfong oder den Euro-
paesche Stabilitéitsmechanismus.

D’Dispositioune vun désem europdesche Re-
glement, déi si vum 1. November 2012 un ap-
plicabel. Dofir besteet also eng gewéssen Ur-
gence fir dése Gesetzesprojet.

De Gesetzesprojet designéiert d’CSSF als natio-
nal kompetent Autoritéit fir d’Applikatioun vum
europdesche Reglement. Dofir kritt se also all
Pouvoiren, déi néideg si fir d’lwwerwaachung,
d’Interventioun an d’Erméttlung. Si ass och
zoustdnneg fir d'Kollaboratioun an den Infor-
matiounsaustausch mat de kompetenten aus-
lanneschen Autoritéiten an och mat der euro-
paescher Finanzmaartautoritéit.

